
				এই পাতাটির মুদ্রণ সংশোধন করা প্রয়োজন। 
৬৭
উইলী নিকলাই বই পড়ছিলেন। উইলীকে দেখেই নিকলাই জিজ্ঞাসা করলেন, সংবাদ কি ?
সংবাদ ভাল তবে সমস্যা সর্বত্র সমান। আমাদের দেশে সাদা এবং কালাের সমস্যা, ইণ্ডিয়াতে অর্থ এবং ধর্মের সমস্যা। সব সমস্যার সমাধান কিসে হয় সে কথা তুমিও জান আমিও জানি, কিন্তু কিছুই করে উঠা যাচ্ছে না নিকলাই, সেই কথাই ভাবছি।
| তােমার ভাববার আর দরকার নেই, আজই এখান থেকে রওয়ান। হতে পার। ফ্লরিডা, জর্জিয়া, মিসিসিপী এবং আলবাম। এই চারটি ষ্টেটের কাজ চালাবার ভার তােমার উপর ছেড়ে দিতে পারি। সেখানেও আমাদের প্রেসিডেন্ট ডাকাতের ব্রাঞ্চ রয়েছে। তাদের সংগে টক্কা দিয়ে যদি কাজ করতে পার তবেই বাঁচবে, নতুবা ডাকাতের দলই তােমাকে মেরে ফেলবে। পিপল ওয়াক্ত নামক সংবাদপত্রে পরিষ্কার ভাবে বলা হয়েছে পথ চলার সময় হুশিয়ার না হলে রক্ষক এবং ভক্ষক উভয়ে এক সংগে আক্রমণ করে। রক্ষক হল সরকার, ভক্ষক হল ডাকাত, এর মধ্যে কোন হেঁয়ালি নেই। এখন বুঝে নাও কি করতে চাও? যে সব গােরকে কাটবার জন্য আটকিয়ে রাখা হয় তারা অনেক সময় বুঝতে পারে তাদের মৃত্যু অতি সন্নিকটে, কিন্তু যে বেড়া দিয়ে তাদের আটকিয়ে রাখা হয় সেই বেড়া ভাঙ্গবার চেষ্টা করে না। যদি গােরুর বুদ্ধি থাকত তবে একটি গােৰুই বেড়া ভাঙ্গতে পারত। তােমার অবস্থাও কশাই খানার গােরুর মত হয়েছে। ডাকাত কোথায় ? থাকুক ডাকাত, তােমার কাছেও হত্যার অস্ত্র থাকবে ; আত্মরক্ষা করতে পারবে, বেড়িয়ে পড় উইলী, কশাই খানার গােরুর মত রুমে বসে ছটফট করাে না।
একটি কথা না বলে উইলী পােষাক পরিবর্তন করল। নিজের কাছে যতগুলি ডলার ছিল সবগুলি যত্নের সঙ্গে রেখে দিয়ে

